
Spørsmål frå medlemane:
Medlem Geir Kjell Andersland (V) ønskte at utvalet flytta møte 15. og 16. mar til 16. og 17. mars.
Utvalseleiar Beate Husa foreslo følgjande:
· Møte 15. og 16. mars vert endra til ein dag og halde den 16. mars.
· Møte 12. april vert endra til to dagar og halde den 13. og 14. april.

Eit samla utval støtta Husa sitt forslag.

Utvalseleiar Beate Husa ønskte ei orientering frå administrasjonen om praksis for gjennomføring av 2-dagarsmøta i utvalet.
Fylkesdirektør Per Morten Ekerhovd orienterte. Vanleg at desse møta vart nytta til vitjing rundt i fylket, og foreslo at ein starta med ei vitjing til Bergen Kommune.

Utvalseleiar Beate Husa viste til praksis med studietur til samarbeidspartar i m.a. Scotland og Frankrike, og 
at ho vil arbeide for å få dette til tidleg i valperioden og helst til hausten 2016, men då ikkje seinare en oktober mnd. Ho ønskte ei orientering frå administrasjonen om tidlegare praksis for slike studieturar.
Fylkesdirektør Per Morten Ekerhovd orienterte om utvalet sine studieturar i samband med samarbeidet med Edinburgh i Scotland og Bas-Normandie i Frankrike. Eit alternativ kan vere at ein legg opp til tematur etter ønskje frå utvalet.

Administrasjonen vil koma attende med utkast til opplegg for ein studietur i januarmøtet 2016.

Medlem May Eva Sandvik ønskte ei orientering om praksis på tidspkt. for utsending av sakspapir til møta og praksis for behandling av ekstra saker og meldingar som ikkje kom med i vanleg hovudutsending.
Fylkesdirektør Per Morten Ekerhovd orienterte.

Deltaking på kurs, konferansar o.l.:
På spørsmål om deltaking på kurs, konferansar o.l. gav eit samla utval utvalsleiar fullmakt til å ta avgjer i spørsmål om deltaking på kurs, seminar o.l.

[bookmark: _GoBack]Delt ut i møte:
· Meldingssak (RS-sak) – Notat om Sentralbadet utarbeidet i samarbeid med Kulturdepartementet, Hordaland fylkeskommune og Bergen kommune. – Omforent notat ferdigstilt 5. november 2015.

· Politisk sak (PS-sak) - Samanslåing av fire fylkeskommunale tilskotsordningar innan fysisk aktivitet, idrett og friluftsliv frå 2016.
Fylkesrådmannen sitt forslag vart samrøystes vedteke.

Vedtak
1. Med atterhald om budsjettvedtak i fylkestinget 8.-9. desember vedtek Utval for kultur, idrett og regional utvikling vedlagte vedtekter for den nye tilskotsordninga Tilskot til fysisk aktivitet for born og ungdom.

